
 Повик за ослободување од трошоци за издавање на лиценца за физички лица коишто ќе вршат одредени работи од дејноста згрижување и  воспитание на деца од предучилишна возраст како професионална дејност
Министерство за труд и социјална политика ги известува заинтересираните физички лица коишто ќе поднесат барање за стекнување на лиценца за вршење на одредени работи од дејноста згрижување и  воспитание на деца од предучилишна возраст како професионална дејност, односно лица коишто чуваат деца во домот на родителот или во својот дом, дека трошоците за издавање на лиценцата во износ од 450,00 денари ќе бидат на товар на Комисијата за лиценцирање.

Критериумот за ослободување од трошоците за стекнување на лиценца е кандидатот да достави барање до архивата на Министерството со уредна документација. 

Ослободувањето од трошоците за издавање на лиценца ќе се однесува на  првите 100 кандидати коишто ќе поднесат уредно барање согласно со датумот на поднесување на барањето и архивскиот број.  

Утврдување на првите 100 кандидати ќе го извршат членови на Комисијата за лиценцирање коишто ќе ги разгледаат доставените барања и ќе објават листа на кандидати на лица кои ќе бидат ослободени од трошоците за издавање на лиценцата.

Јавниот повик трае од денот на неговото објавување на web страната на Министерството (www.mtsp.gov.mk) се до исполнување на бројот на кандидати. 

Кон барањето заинтересираните кандидати треба да ја достават следната документација:

-Копија од диплома или уверение за завршено соодветно образование, 

- Доказ за државјанство на Република Македонија, 

- Кратка биографија, 

-Лекарско уверение или извештај од извршен систематски преглед, 

-Потврда дека не му е одземено вршењето на родителското право, 

-Потврда дека не му е изречена казна со правосилна судска пресуда со која е осудено за кривично дело за семејно насилство, одземање на малолетно лице, негрижа или злоставување на малолетно лице или родосквернавење, за кривично дело од групата на дела против половата слобода, без оглед на изречената санкција и кај кое во согласност со Законот е утврдено дискриминаторско однесување.

Заинтересираните кандидати барањата да ги достават на следната адреса Министерство за труд и социјална политика ул. “Даме Груев”, бр.14, Скопје, со назнака “Јавен повик за лица коишто чуваат деца во домот на родителот или во својот дом”.

Контакт лице: Кристина Наумовска, тел: 02/3106-248

Напомена: Ослободувањето од трошоци за стекнување на лиценца е само за лица коишто чуваат деца во домот на родителот или во својот дом.

